
Astelehenean, 2006-ko apirilaren 10ean.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HERRILAN, GARRAIO ETA KOMUNIKAZIO DEPARTAMENTUA


Nafarroako Ubidearen presa bat eta kontrol zentroa eraikitzeko ondasunen okupazioa presakotzat deklaraturik 
Artaxonan kokatuta daude

Astelehenean, 2006-ko apirilaren 10ean. Nafarroako Gobernuak presako deklarazioa onetsi du gaurko bilkuran Artaxonan Nafarroako Ubidearen presa bat eta kontrol eraikina eraikitzeko obrek ukitzen dituzten ondasun eta eskubideak okupatzeko.
Aipatu neurriaren xedea da lurren desjabetzapenaren izapideak bizkortzea, obrak ahalik eta lasterren has daitezen. Lurrak eskuratzeko aurreikusten den aurrekontua 450.000 eurokoa da.

Proiektuen ezaugarriak
Presa Artaxonako udalerrian kokaturik dagoen bitartean urtegiak Añorbe eta Artaxonako lurrak okupatzen ditu. Grabitate-presa deitzen diren horietakoa da (bultzadari eusten dio haren pisu bidez), materiala solteko motakoa, legarrezko hormek eta nukleo buztintsuak osatua. Haren ezaugarri nagusiak hauexek dira: altuera: 45.5 m., gailur-luzera, 317. m., gailur-zabalera, 9,40 m., eta zimendu-zabalera, 256,9 m.
Gainezkabidearen hustutze-ahalmena 64,38 m3/segundo.
Presaren gailurrarekin batera, kontrol zentroaren eraikuntza proiektatu da. Zentro horretatik Nafarroako Ubide azpiegitura osoaren jarraipen, erregulazio eta ustiapen operazioak eginen dira.

Zerbitzu-eraikina da, denera 800 m2ko azalera duena, eta bertan proiektatu dira alderdi komunak, bulegoak, mintzaldi eta bileren gelak, langileendako zerbitzuak, kontrol gelak, artxibategiak. Halaber, badago mantenimendu-eraikina bat, 560 m2koa,  tailerra eta biltegia dituena, eta kanpoko alderdi bat 800 m2ko aparkalekua egiteko.
KULTURA ETA TURISMO DEPARTAMENTUA


Enpresa turistikoentzako zenbait dirulaguntza onetsi dira


Astelehenean, 2006-ko apirilaren 10ean. Nafarroako Gobernuak 1.799.132 euroko gastua onetsi du turismoko enpresei dirulaguntzak emateko 2006 eta 2007ko aurrekontuen kargura.

Zehatz-mehatz, onetsitako gehienezko dirulaguntzak 0honako hauek dira:

-Ekimen pribatuarentzako transferentziak produktua sortzeko: 106.000 euro 2006an eta 240.395 euro 2007an.
-Ekimen pribatuarentzako transferentziak kalitate-planak egiteari lotuta: 173.453,22 euro 2006an eta 147.237 euro 2007an.

-Ekimen pribatuarentzako FEDER fondoen transferentziak produktua sortzeko: 550.647,78 euro 2006an eta 669.485 euro 2007an.

-Ekimen pribatuarentzako FEDER fondoen transferentziak kalitate-planak egiteari lotuta: 279.400 euro 2006an eta 300.000 euro 2007an.
KULTURA ETA TURISMO DEPARTAMENTUA


Nafarroako Ondare Bibliografikoaren Taldekako Katalogoa egiteko dirulaguntza ematea onetsi da

Astelehenean, 2006-ko apirilaren 10ean. Nafarroako Gobernuak 41.000 euroko zenbait dirulaguntza ematea onetsi du Nafarroako Ondare Bibliografikoaren Taldekako Katalogoa eta Nafarroako Liburutegi Digitala egin eta garatzeko. Zehatz-mehatz, dirulaguntza hauek emanen zaizkie Leireko San Salvador Abadiari, Iruñeko Katedraleko Kabildoari, Kaputxinoen Anai Txikerren Ordenari eta Orreagako Errege Kolejiatari.
Gehienezko dirulaguntzak hauexek izanen dira: 6.000 euro Leireko San Salvador Abadiari; 12.500 euro Iruñeko Katedraleko Kabildoari eta beste horrenbeste Kaputxinoen Anai Txikerren Ordenari, eta 10.000 euro Orreagako Errege Kolejiatari.
NEKAZARITZA, ABELTZAINTZA ETA ELIKADURA DEPARTAMENTUA


Aritzuko (Anue) herrilurrak berreskuratzeko transakzio hitzarmenaren oinarri orokorren indarraldia handitu da


Astelehenean, 2006-ko apirilaren 10ean. Nafarroako Gobernuak erabaki bat hartu du Aritzuko (Anue) herrilurrak berreskuratzeko transakzio hitzarmenaren oinarri orokorren indarraldia handitzeko lurzatien berrantolamendu prozesua hasi arte.
Aipatu prozesua hasten denean oinarrien 15. artikuluan ezartzen den epea indarrean egonen da, alegia, bi urte Gobernuak onetsi datatik hasita. Alabaina, lurzatien antolamendu lanak hasten badira, indarraldia behin-betiko oinarrien onespenak baldintzatuta egonen da.
NEKAZARITZA, ABELTZAINTZA ETA ELIKADURA DEPARTAMENTUA


Tuteran herrilur bat desafektatzea onetsi da gero haren erabilpena trukatzeko


Astelehenean, 2006-ko apirilaren 10ean. Nafarroako Gobernuak onetsi du Tuterako Udalarena den herrilur baten desafektazioa gero haren erabilpena trukatzeko xedez.
Zehatz-mehatz, 2.927 m2ko herrilurra da, “Corraliza Valdecuco” izeneko parajean kokatua, eta haren erabilpena “Eólica Montes del Cierzo, S.L.” enpresari lagako zaio 300 urteko epeaz, urteko kanona kobratuta, Montes del Cierzo parke eolikoa handitzeko 700kwko beste aeogeneradore bat jarrita.
OSASUN DEPARTAMENTUA


Gobernuak onetsi ditu Soltxaga Jenerala Anbulatorioko obrak eta Bideko Ama Birjinaren Ospitalekoak 

Astelehenean, 2006-ko apirilaren 10ean. Nafarroako Gobernuak erabaki bana hartu ditu gaurko bilkuran Soltxaga Jenerala Anbulatorioko obrak eta Bideko Ama Birjinaren Ospitalekoak eta obren zuzendaritza kontratatzea onesteko xedez.
Soltxaga Jenerala Anbulatorioan egin beharreko obrak ondoko bi arau hauetara egokitzeko proiektatu dira: Eraikuntzaren Oinarrizko Araua-Suteen Aurkako Babes Baldintzak (NBE_CPI-96) eta 4/1988 Foru Legea, oztopo fisiko eta sentsorialei buruzkoa. Inbertsioa 677.703,39 eurokoa da eta bi urtetan eginen da, 254.138,77 euro 2006an eta 423.564,62 euro 2007an.
Bideko Ama Birjinaren Ospitaleko obrak eginen dira fatxadak garbitu eta birgaitzeko eta sute-eskailera berria jartzeko. Kontratazioaren aurrekontua 1,53 milioi eurokoa da, horietarik 514.000 2006ko aurrekontuari dagozkio eta 1.015.000 euro 2007ko aurrekontuari.

OSASUN DEPARTAMENTUA


Nafarroako Laneko Osasunaren Institutuaren estatutuak onetsi ditu Gobernuak 


Astelehenean, 2006-ko apirilaren 10ean. Nafarroako Gobernuak foru dekretuz onetsi ditu gaurko bilkuran Nafarroako Laneko Osasunaren Institutuaren estatutuak. Erakunde autonomo hau Osasun Departamentuari atxikituta dago eta orain arte abenduaren 28ko 435/1992 Foru Dekretuaren bidez araututa zegoen, baina Nafarroako Foru Erkidegoaren Administrazioari buruzko abenduaren 3ko 15/2004 Foru Legea onetsi eta gero, Gobernuak erakunde autonomoen estatutuak onartzeko ardura dauka.
EKONOMIA ETA OGASUN DEPARTAMENTUA

Nafarroako Gobernuak Iratxeko Monasterioaren erabilpena Estatuko Administrazio Orokorrari laga dio Turismoko Paradore Nazional bat jartzeko 


Astelehenean, 2006-ko apirilaren 10ean. Nafarroako Gobernuak erabaki bat hartu du Estatuko Administrazio Orokorrari lagatzeko Iratxeko Monasterioaren erabilpena, bertan Turismoko Paradore Nazionala jartzeko. Erabilpenaren lagatze epea 50 urtetan finkatu da beste horrenbeste urtetarako luzatzen ahalko da aldeak ados jarrita.

EKONOMIA ETA OGASUN DEPARTAMENTUA

Nafarroako Gobernuak ontzat eman du Europako eskualdearteko programa bat Internet sustatzeko


Astelehenean, 2006-ko apirilaren 10ean. Nafarroako Gobernuak ontzat eman du gaurko bilkuran “Gaomatic Regional Information Society Iniciative (GRISI)” programa, Europako eskualdearteko kooperazioan Interneten erabilpena sustatzea helburu duena. Nafarroako ondoko kide hauekin eginen du aipatu programa: Gers-eko Merkataritza eta Industria Ganbara (Midi-Pyrénées), Abruzzo Italiako herrialdea eta Letoniako Errepublikako Sabiedriska Organizacija Technologiju Attistibas Funds.
LEHENDAKARITZA, JUSTIZIA ETA BARNE DEPARTAMENTUA

Caparroso Udalarekin bideko segurtasun arloko lankidetza protokolo bat sinatzea onetsi du Gobernuak


Astelehenean, 2006-ko apirilaren 10ean. Nafarroako Gobernuak onetsi du gaurko bilkuran lankidetza hitzarmen baten testua, Caparroso Udalarekin sinatu behar duena, Foru Erkidegoko errepide sarean trafiko istripuei aurrea hartzeko 2004ko uztailaren 4ko Nafarroako Bideko Segurtasun Estrategiarekin bat eginez.

Nafarroako Bideko Segurtasunaren Estrategiak ezartzen du urtero ekintza plan bat egin behar dela eta 2006ko planaren hiru ardatzetako bat da tokiko segurtasun esparru bat definitzea, metropolitanoa ez dena, eta proiektu pilotu Caparroson garatuko da.
LEHENDAKARITZA, JUSTIZIA ETA BARNE DEPARTAMENTUA

Gobernuak 2006an zehar luzatu du Gurutze Gorriarekin sinatuta daukan hitzarmena


Astelehenean, 2006-ko apirilaren 10ean. Nafarroako Gobernuak 2006an zehar luzatuko du iaz Gurutze Gorriarekin sinatu zuen urteko hitzarmena, eta aurten 98.473 euro emanen dizkio aipatu erakundeari. 

LEHENDAKARITZA, JUSTIZIA ETA BARNE DEPARTAMENTUA

Caparroso Udalarekin bideko segurtasun arloko lankidetza protokolo bat sinatzea onetsi du Gobernuak


Astelehenean, 2006-ko apirilaren 10ean. Nafarroako Gobernuak onetsi du gaurko bilkuran lankidetza hitzarmen baten testua onetsi du, Caparroso Udalarekin sinatu behar duena, Foru Erkidegoko errepide sarean trafiko istripuei aurrea hartzeko 2004ko uztailaren 4ko Nafarroako Bideko Segurtasun Estrategiarekin bat eginez.

